
2010: Ano electoral en Venezuela

Descricao

No 1998, o Presidente Chavez gafiou as elecciéns presidenciais en Venezuela cun 57% dos sufraxios. Un ano mais tarde,
trala proclamacién dunha Asemblea Constituinte, aprobabase a nova constitucién co 71% dos apoios. Nacia a hova
Republica Bolivariana de Venezuela. A Revolucion fora anunciada durante a campafa electoral cun discurso fondamente
reclamador de reformas dirixidas a atraer a atencién dos excluidos, un discurso explosivo que arrasou o sistema de
partidos venezolano.

A vella partidocracia morreu ante a definicién dun novo suxeito e a declaracion de guerra permanente a corrupcion. A
politica voltaba as indeterminadas mans do pobo transformando as esencias da democracia “puntofijista”. A Constitucion
chamalle a democracia “protagonica”. A nefasta década dos 90, tralos miles de mortos no Caracazo nas semanas
posteriores a subida do prezo da gasolina tras unha orde do FMI, foi 0 seu contexto histérico. Chavez, quen saira da cadea
en 1995, organizara un movemento de masas que transformou Venezuela, cando menos en canto ao nimero de votantes
e de involucrados na vida publica.

Aquela revolucion sui generis autodifiniuse no 2005 como “socialista do século XXI”, nun simbdlico discurso de Chavez no
Foro Social Mundial. Asi, o que para uns ven sendo simple populismo, caudillismo, etc., pondo dacordo a personaxes tan
distantes como Esperanza Aguirre ou Joaquin Sabina, para outros o que acontece é nada menos que unha explosion da
historia, un atrevemento novidoso e rupturista para sair da pobreza crénica que atinxia, desde os anos 80, a metade da
poboacidn venezolana, atrevemento contra o imperialismo, e mesmo unha volta a historia do comunitarismo e dos grandes
discursos e conceptos. Asi, 0 “socialismo do século XXI” conférmase como un experimento que avanza de xeito gradual e
sen categorias pechadas, unha via alternativa a revolucién socialista que permite a convivencia co capitalismo e non
declara a guerra de clases de maneira explicita (a nacionalizacion e o control obreiro), e mesmo por iso hai quen di que
non é socialismo.

O mais empirico e concreto que podemos dicir € que Venezuela, neste tempo, creceu varios postos na taboa do indice de
Desenvolvemento Humano, pasando do 62 ao 58 no ultimo Informe do PNUD, e que nos ultimos once anos foi, xunto a
Brasil, a vangarda da economia suramericana, cun crecemento pouco frecuente na rexion. Fuxindo un bocado da empiria
mais convencional poderiase dicir que en Venezuela existe un movemento politico formado por milléns de persoas que
intentan trascender o capitalismo, de a pouco, democraticamente, e proceso electoral tras proceso electoral, con golpe de
estado como trama real e permanente (guerra de clases, entdn, complexa, coma 0s tempos) proseguen o seu empefio.

Moitos mais datos avalados por Nacions Unidas, a Fundacién Carter, ou decenas de estados amigos, avalan a limpeza da
democracia venezolana, e os logros reais do proceso, mais ala de que, ao igual que fai once anos, non se tefia conseguido
sair da dependencia petrolera e dos vicios da vella Republica, que ten na corrupcion o seu modus vivendi. Quizais o mais
explicativo desa nova realidade resulte dos relatos de autoestima dos traballadores venezolanos que participan
activamente e sintense empoderados na construcion desa nova Venezuela, e aqueles outros relatos, arroupados na
tradicional vestimenta occidental e formados nos seus propios mitos, sumamente enfurecidos diante da ditadura que sinten
vivir. A Venezuela mais branca parécelle unha involucion, unha tirania, polos excesos verbais e legais que o contexto
revolucion permite:é un atrevemento total para as capacidades cognitivas educadas na transicion infinita das democracias
capitalistas do fin da historia, o espectaculo e o consumo sen fin.

As eleccions

A batalla electoral marca os ritmos do proceso. A campafia € permanente. Non hai pais no mundo cunha maior axitacion
democrética, nin con tantas figuras abertas para a participacion politica, o referendo vincula a todos os elixibless, mesmo
nas metades dos mandatos. Compre dicir que as eleccions activan a participacién cidadan e que constitien en si mesmo
cotas de activismo politico nos dous imaxinarios. Segundo o Latinobarémetro, Venezuela é o pais onde hai menos xente
gue percibe a politica como cousa complicada. Cada batalla electoral ofrece un curso de mobilizacion deixando atras unha
sinuosa historia de experiencias que enriquecen de sentido todo 0 que naquelas terras acontece.

Page 1
Para comprender o Mundo desde aqui, para proxectar a Galicia no contexto internacional



E DOCUMENTACION

N o | IGADI / INSTITUTO GALEGO DE ANALISE E DOCUMENTACION INTERNACIONAL
™» gIA www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

INTERNACIONAL

O 2010 preséntase como un ano clave nesta batalla. As elecciéns lexislativas do 26 de setembro marcaran o estado dos
dous imaxinarios de cara as presidenciais de 2012. Dun lado, representan a volta & asemblea lexislativa da oposicién ao
proceso, autoexcluida no anterior ciclo electoral, e coa necesidade de unificar algun discurso alternativo a ditadura votada,
gue parece sé poderia avanzar comezando por recofiecer os logros reais da Revolucién, a incontestable inclusién social.
Mais doutro lado, as eleccions tamén son un reto de primeira categoria para o Partido Socialista Unido de Venezuela
(PSUV), aglutinante das masas bolivarianas que deberia sobrepasar de largo os 7 milléns de votos, dados os 7 milléns de
militantes que aseguta ter, situacion inédita, paradoxal e exemplificadora dos vicios do proceso.

Afondar no socialismo e non estancarse nos logros reais, xerando estruturas para 0 auténtico desenvolvemento endéxeno,
son as necesidades imperiosas destes meses de campafia e horizonte de futuro para conquistar a hexemonia. O
chavismo, no que se atopan diferentes almas, debe concentrar forzas na mesma direccién, cousa que non € sinxela cando
non é Chavez, sendn outros representantes do movemento, a quen se vota nas eleccions lexislativas, moitos dos cales
son tildados de burdcratas ou oportunistas, boliburgueses. Asi que consolidar o PSUV e camifiar cara a profundizacion do
proceso, sen facer saltar todo polos aires, marca a lifia do éxito para os de vermello.

O 23 de xaneiro, Chavez presentou a “Campafa Admirable”, o plan de mobilizacion bolivariana para as eleccions &
Asemblea lexislativa do 26 de setembro deste ano. Diante dunha masa apaixonada polo seu Presidente, este berrou o xa
clasico, “oligarcas temblad, viva la libertad”. E tamén reclamou “unidade e lealdade total”.

A oposicion, ainda sen mando definido, aparece nas manifestacions estudiantis a favor da liberdade de expresion,
posicionandose contra o re-centralismo do Estado e os poderes infinitos de Chavez, laiandose de terlle tocado un
Presidente tan tolo, embelesado pola figura do comandante Fidel Castro. Parece evidenciarse unha incapacidade evidente
na construccién dunha mensaxe politica que substitia o discurso espectaculo antichavista, construido de costas &
realidade na Ultima década polos medios de comunicacion privados de Venezuela.

Finalmente, compre advertir que o proceso venezolano ten relevancia en toda América do Sur. A construcién da ALBA
resentiriase de ter lugar un retroceso electoral notable na representacién do PSUV. Moito mais, claro, tralo anuncio da
instalacion de mais bases estadounidenses en Colombia, o golpe de Estado (exitoso) en Honduras, e o recente dispositivo
de control instalado no Caribe polos EUA tralo terremoto haitiano. Parecera que algo se move nas entrafias da historia do
continente, pero non faremos augurios tan antidemocraticos coma os do Newsweek. Agardemos a ver o que sucede.

Acceso ao artigo orixinal no repositorio web 1998-2012
APARTADOSTEMATICOXEOGRAFICOS

Nacionalismos ARQUIVO
IDIOMA

Galego

Data de criacdo
Marco 1, 2010
Metacampos

Autoria: 3782
Datapublicacion : 2010-03-01 00:00:00

Page 2
Para comprender o Mundo desde aqui, para proxectar a Galicia no contexto internacional


https://www.igadi.gal/ANTIGA/artigos/2010/dgp_2010_ano_electoral_en_venezuela.htm

